
zelatan 
Ipuin jelkidea 

Behinola, munduan beste 
asko bezala, bere gurasoekin 
bizi zen goxo-goxo neskatila 
eder bat baserri urrun batean. 

Eta, urteak joan urteak jin, 
erreparatu egin zuen halako 
batez mutil zalu batek; eta mai-
temindu ere bai, errotik. Eta 
maitearekin ibiliago, eta are 
amorosago. Eta, gerora, neska 
ere bai. 

Eta, beste askok bezala, gazte 
hark ere neska hura bere on-
doan nahi. Ezkontzeko gogoa 
sortu; eta ezkontzekotan, ja-
kina, esposatu egin behar. 

Joan da horretara gurasoen-
gana «eskua» eskatzekotan. Eta, 
nondik nora, aita astoak, ha-
sarre bizian bertan behera 
ebaki: «Ni nauk neska honen 
aita eta jabea. Jai daukak, 
beraz!». 

Etxera bihurtu da gure mu-
tila, tristaturik. Baina gauean 
argi printz batek jo du: «To! 
Asmatu egin diat!». 

Eta, biharamonean, munduan 
beste asko bezala, aita garratza-
rengana joan da umil-umil: 
— Jauna: hara! Oker ulertu nin-
duzun bart. Ni oso mutil garbia 
naiz, «garbiya» zinez. Zure 
alaba maite dut; baina ez dut 
berarekin oheratzeko asmorik 
batere. Ni ona naiz, onna, 
onnna! Eta ikutu ere ez dut 
egingo zure alaba. 

Eta arnasa hobeki hartuz, 
ideia argitu du: 
— Zure alabarekin oheratzeko 
nire eskubide hori zuk aitortuz 
gero, ni pozik. Ez dut besterik 
behar. Musukatu, ikutu, maita-
suna egin jo... Ene!! Pentsatu 
ere ez, jauna! Gure ohitura gar-
biyak... Nik eskubidea nahi dut, 
eskubidea bakarrik. Gero, kan-
paia jo, eta kitto. 

Hots, harrigarria, mementu 
horretantxe erotu zaigu aita bar-
baro hura: 
— Faltsu alaena! Alukita! Urde 
zerria! Zertarako behar du ene 
alabak txikiro zirtzil motzik 
ohean? 

Eta ostikoka atera du: «Tuyo 
en jel!!»... 

Hala bazan eta ezpazan, sar 
dadila kalabazan. 

